
తే.గీ. శేషభుజగేంద్రు నంశంబు సెలగఁబుట్టి లక్ష్మణాభిఖ్య వహియించు • రాముననుజుఁ

      బోలువాఁడైన కతమున♦భూమిజనులు | సొరిది బిచ్చిరి రామానుజుండు ననుచు ||



క.    శ్రీవైష్ణవసిద్దాంతము | కేవల మీతండు మిగుల కీర్తికి దెచ్చెన్ 

      వేవేలు సెప్ప నేటికి | నీ వసుమతి నంతవార • లెవ్వరు సెపుమా  || 



క.    యతిరా జనియు విభూతి | ద్వితయాధిపుడనియు నుభయ వేదాంత సుని

      ష్ఠితుఁడనియు ననంత శ్రీ | యుతుఁ డనియును బిల్చి రతని • యోగనిరూఢిన్  ॥ 



ఆ.వె. చిత్తశుద్ధిపరులు • శ్రీమతేరామాను | జాయనమ యటంచు శాంతవృత్తి 

      జెలఁగి యాహిమాద్రి • సేతు పర్యంతంబు | మ్రొక్కు లిచ్చు గురుని • మ్రొక్కదగదె ॥






శ్రీహరిత గోత్ర సంభూత






-: శ్రీవత్సాంక చరిత్రము :-







క. శ్రీరామానుజ గురువరుఁ | జేరి  మహార్థములు విvgచు • శ్రీవత్సాంకుం 

   డారూఢి నొక్క బాపఁడు | శ్రీరంగపురంబున న్వ • సించె ముదమునన్॥



శా. శ్రీవత్సాంక పదారవిందభజసం శ్రేయస్సమారబ్ధ సు   

    శ్రీవత్సాయురుపేతుఁడై పరమతాజేయ ప్రభావాఢ్యుడై 

    శ్రీవత్పోపమవాగ్ధురీణుఁ డగుచున్  జెల్వొందుచున్నట్టి యా

    శ్రీవత్సాంకుఁడు వైష్ణవోత్తముఁడు హారీతుండు సామాన్యుఁడే॥



ఆ.వె. పర్ణశాలయందు భార్యతో వసియించి  యొక్కనా డతండు • మిక్కుట మగు

    గాలివానఁ దడిసి యాలోగి లురలిన | తిండిలేక బయల • నుండవలసె॥



ఆ.వె. అప్పు డతనిభార్య యాదిలక్ష్మ్యంబిక | కంపితాంగి యయ్యెఁ • గొంప విడిచి

    రంగనాధు మందిరంబున నా రేయి  నారగింపుగంట • నాలకించి॥



క. తినిరో దాసజనంబులు | తినలేదో యనక నీవు•తినుచున్నావా

   యనుకొని యూరక యుండఁగ | మనమునఁ గరుణించి రంగ మందిరుఁ డంతన్ ॥ 

క. మానిసిపలుకుల భక్త వితానంబున కనియె నీ పదార్దము నెల్లన్ 

   బూని యరిగి శ్రీవత్సున | కీనగు నన వల్లె యనుచు  నేగిరి వేగన్॥



క. చని శ్రీవత్సున కిచ్చినఁ | గని కారణ మరయలేక • కాంత నడుగఁ దా

   ననుకొంటి రంగనాధుఁడు | తిను దాసుల కిడక యని మదిన్ బ్రాణేశా॥



క. అనవుఁడు నోసీ దీనిం | దిను మీవే  యనిన మీరు • దినిన వెనుక నేఁ

   దినియెద నన మూచూచియుఁ | దిను మిఁక నని యతఁడు పలికె ధృతిమంతుండై॥

		 ఈ పేజీలో చివరి మార్పు 22 మార్చి 2022న 05:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

